
						Vikikaynak, özgür kütüphane

					

					


					
					
					Bu sayfa istinsah edilmiş

Arz-ı ser etme hançer-i ser-tîz aşkına

Ey dil bu pehlivanlıgı bâri niyâya yab

Cevrinle telh-kâmlık eksik degil dile

Tâs-ı derûn mudur bu zakum-ı ıkabe kâb

Bî-hûde kılma nev'-i cemâda perestişî

Bir işvekâr-ı âfet-i şîrin-hitâba tab

Cûyâ-yı şâh-râh-ı emel olma zînhâr

* Ekrem * tarîk-ı aşk-ı melâmet-nisâba sab





Hengâme-i bahâr ne âlemdedir aceb

Devr-i safâ-medâr ne âlemdedir aceb

Âlem esîr-i keşmekeş-i devlet oldu hep

Fakrile iftihâr ne âlemdedir aceb

Baş başa verdi fitnede her târ-ı perçemi

Duymaz mı rûzgâr ne âlemdedir aceb

Fikr-i hatıñla çıktı gönülden dem-i seher

Âh-ı şerâre-bâr ne âlemdedir aceb

Pervâne-vâr mahv-ı vücûd etti âşıkan

Ol şem'-i şu'le-dâr ne âlemdedir aceb

*Ekrem * rahîk-ı nazınla ben mest-i hayretim

Üstâd-ı Cem-şi'âr [1][1]ne âlemdedir aceb




	↑ [1] Birâderim izzetlü Mehmed Celâl Beyefendi murâd olunmuştur.

